
“Mjerë thembrat (që do të preken) nga Zjarri!
Përsoseni abdesin.”

Abdullah ibën Amri (Allahu qoftë i kënaqur me të dy!) tregon: "Teksa po ktheheshim me
të Dërguarin e Allahut صلى الله عليه وسلم nga Meka në Medinë, kaluam pranë ujit përgjatë rrugës. Në

kohën e ikindisë, një pjesë e njerëzve nxituan dhe morën abdes me nguti. Kur arritëm
tek ata, pamë se thembrat i kishin pasur të terura dhe nuk ua kishte përshkuar uji.

Atëherë i Dërguari i Allahut صلى الله عليه وسلم tha: “Mjerë thembrat (që do të preken) nga Zjarri!
Përsoseni abdesin.”

[Ky hadith është sahih] [Muttefek alejhi]

Profeti صلى الله عليه وسلم udhëtoi nga Meka në Medinë së bashku me shokët e tij dhe gjatë rrugës gjetën ujë.
Disa sahabë nxituan për të marrë abdes për namazin e ikindisë,  aq sa themrat e tyre
dukeshin se janë të teruara dhe nuk i kishte përshkuar uji, me ç'rast Profeti صلى الله عليه وسلم tha: "Do të ketë
dënim dhe shkatërrim në Zjarr për ata që tregohen të mangët teksa i lajnë këmbët e tyre kur
marrin abdes", kështu që i urdhëroi që të marrin abdes sipas rregullave dhe ta përsosin atë.

